Ayisyen
Nou sòti si menm bato, si menm bato, si menm bato
Men poukwa 
Rèpriz :

Yo vlé pa vwè on Ayisyen 

Mé kimoun ka travay an jaden ?
Ka ki rivé pèp Gwadloup ? 

Yo ka dénigré timoun a « Toussaint » !
Kimoun té’é di on jou nou té konnèt on « telle »  sitiyasyon

Moun bizwen fè Ayisyen pasé pou popilasyon pwazon 

Lè nou bizwen on mason, on moun pou koupé on gazon,
Yo ka travay an kann, bannann ou menm an mèlon

Douvan bétiz a nonm an oblijé pran pozisyon,

Lèsklavaj ja aboli, pa fè-yo sa yo fè-nou avan.

Arété èksplwaté Ayisyen, tousa pou lajan.

Lè, on vwazen bizwen on konsèy,

 Fò-w ba’y on solisyon,
 Ayisyen, pé pa rété Ayiti akòz dè koripsyon,

Nou pa ka palé dè Pannyòl, pousa nou ni on rézon,

 tou lévandrèdi swa, fò-w vwè-yo an pwòstitisyon 
Mé poukwa   
 Rèpriz
Ayisyen sé prèmyé pèp ki pété chenn, 

Pou Nèg sé on èkzanp, an ka di’y san pwoblèm.

Nèg dépòwté “d’”Afrik, 

Ja konnèt pwoblèm politik !

Arété ba-yo mépri èvè mové kritik !

Rèspé pou « boat people » ki rivé an Amérik !

On pansé pou sa ki pèd vi a yo an dlo atlantik.

 Ayisyen ja soufè asé, yo pa bizwen p’on polémik !

Arété sali non a yo si plas piblik.

Yo konnèt endépandans, èvè bon penn
Sa sé nonm ki kozé’y, a pa dévenn ! 
Kon libèté pa ni pri, yo désidé fè tousa yo pé pou yo pa rété konkonm san grenn !

Rèpriz.

Sa k’ pasé adan on péyi ki pa menm tan nou ?

Nèg kont Nèg sa ka rann-mwen fou !

Yo ka oubliyé nou sòti si menm bato.

Sonjé sa nou ja viv lè nou janblé dlo
Sonjé sa nou ja viv !

Sonjé, sonjé sa nou ja viv !

Yo kriyé-nou « négro », 

Bizwen ban-nou tout défo !

Aprè tousa, fò nou kenbé-nou ! 
Nèg ja pran twòp kou fo nou kenbé-nou.

 Nèg ja pran twòp kou.
 Nou sòti si menm bato, si menm bato, si menm bato…

